
Cyngor Sir Dinas a Sir Caerdydd 
Gorchymyn Estyn Cyfun Diogelu Mannau Cyhoeddus 

Grŵp Treganna 2, 2023 
 
Mae Cyngor Sir Dinas a Sir Caerdydd, wrth arfer ei bwerau dan adrannau 59, 60, 64 
a 72 Deddf Ymddygiad Gwrthgymdeithasol, Troseddu a Phlismona 2014, drwy hyn 
yn gwneud y Gorchymyn canlynol: 
 
1. Daw’r Gorchymyn i rym ar 29 Tachwedd 2023 a bydd ar waith am 3 blynedd wedi 

hynny, oni chaiff ei ddiddymu, ei ddiwygio neu ei estyn gan orchmynion eraill y 
Cyngor. 

                          
2. Bwriad y Gorchymyn hwn yw gosod y cyfyngiadau presennol ar yr hawliau tramwy 

cyhoeddus yn ystod y cyfnodau a nodir yn Atodlen 1 isod (“Cyfnodau Penodedig”).  
 

3. Mae’r ardaloedd sy’n destun cyfyngiadau’r Gorchymyn hwn yn cael eu disgrifio 
yn Atodlen 2 isod a’u dangos fel ardaloedd tywyll ar y cynlluniau a atodir i’r 
Gorchymyn hwn ("yr Ardaloedd Cyfyngedig").  

 
4. Mae’r Gorchymyn hwn yn awdurdodi gwaith i osod gatiau metel (a gynrychiolir â 

symbolau seren/gât ar y cynlluniau a atodir) ym mhennau’r Ardaloedd Cyfyngedig, 
a fydd yn rhoi’r cyfyngiadau ar waith. 

 
5. Os yw Ardal Gyfyngedig yn llwybr trwodd, mae'r Cyngor yn fodlon bod llwybrau 

amgen sy’n rhesymol gyfleus ar gael i'r cyhoedd.  
 
6. Mae'r Cyngor yn fodlon bod yr amodau a nodir yn adrannau 59, 64 a 72 y Ddeddf 

wedi'u bodloni a'i bod yn iawn gwneud y Gorchymyn hwn dan yr holl amgylchiadau 
at ddibenion lleihau trosedd ac ymddygiad gwrthgymdeithasol yn yr Ardaloedd 
Cyfyngedig. 

 
7. Yn unol ag Adran 59 y Ddeddf: 

 
a. Mae’r Cyngor yn fodlon bod y gweithgareddau canlynol wedi digwydd, 

neu eu bod yn debygol o ddigwydd, yn y mannau cyhoeddus:    Trosedd 
ac Ymddygiad Gwrthgymdeithasol  

b. Gwneir y Gorchymyn hwn gan y Cyngor am fod y Cyngor yn fodlon ar 
sail resymol bod gweithgareddau a gyflawnir neu sy'n debygol o gael eu 
cyflawni yn y mannau cyhoeddus sy'n ffurfio'r Ardaloedd Cyfyngedig:- 
 

i. wedi cael, neu'n debygol o gael, effaith andwyol ar ansawdd 
bywyd pobl yn yr ardaloedd lleol 

ii. yn neu'n debygol o fod yn gyson neu’n barhaus eu natur ac yn 
afresymol ac yn cyfiawnhau'r cyfyngiadau a osodir 

 
8. Os oes unrhyw berson sydd â buddiant yn dymuno cwestiynu dilysrwydd y 

Gorchymyn hwn ar y sail nad oedd gan y Cyngor unrhyw bŵer i'w wneud neu na 
chydymffurfiwyd ag unrhyw un o ofynion y Ddeddf o ran y Gorchymyn hwn, caiff 
wneud cais i'r Uchel Lys cyn pen chwe wythnos o'r dyddiad y gwneir y Gorchymyn 
hwn. 

9. Bydd y bobl a ddisgrifir yn Atodlen 3 yn cael eu heithrio rhag darpariaethau'r 

Gorchymyn hwn. 
 
10. Mae Adran 67 y Ddeddf yn ei gwneud yn drosedd i berson sydd heb esgus 

rhesymol:  
i)  wneud unrhyw beth y gwaherddir y person rhag ei wneud gan y 

Gorchymyn hwn; 
ii) methu â chydymffurfio â gofyniad y mae'r person yn destun iddo dan y 

gorchymyn hwn 
Mae person sy'n euog o dramgwydd dan yr adran hon yn agored, os caiff ei 
gollfarnu'n ddiannod, i ddirwy heb fod yn uwch na lefel 3. 

   
Atodlen 1 

Bydd y cyfyngiadau'n berthnasol ar yr adegau canlynol, drwy gydol cyfnod y 
Gorchymyn: 

• Cyfnod Penodedig 1: Ar bob adeg 
 

Atodlen 2 
Mae’r lleoliadau canlynol yn destun y cyfyngiadau yn ystod y cyfnod a nodir yn 
Atodlen 1, Cyfnod Penodedig 1: 

• CTN 17 Lôn gefn y tu ôl i: 79-105 Pencisely Road a 2-26 Ovington Terrace, 
Treganna 

• CTN 44 Lôn gefn y tu ôl i: 5-55 Romilly Road, Romilly Place-Rectory Road, 
Treganna 

• CTN 49 Lôn gefn y tu ôl i: 1-35 Wembley Road a 14-52 York Street, Treganna 
• CTN 50 Lôn gefn y tu ôl i: 15-55 York Street a 2-40 Northumberland Street 

 
Atodlen 3 

Ni fydd y cyfyngiadau y cyfeirir atynt yn y Gorchymyn hwn yn berthnasol i feddianwyr 
yr eiddo sydd ger yr Ardaloedd Cyfyngedig perthnasol neu sy’n ffinio â nhw, swyddog 
y Cyngor, yr Heddlu, na’r Gwasanaethau Tân neu Ambiwlans sydd â rheswm i 
ddefnyddio’r Ardaloedd Cyfyngedig wrth arfer eu pwerau a’u dyletswyddau statudol 
nac unrhyw ymgymerydd statudol sydd angen cael mynediad i’w cyfarpar. 
 
Dyddiedig 22 Tachwedd 2023 
 
Rhif Cyfeirnod y Sêl: 57155 
 
Gosodwyd SÊL GYFFREDIN   
CYNGOR SIR 
DINAS A SIR  
CAERDYDD yma 
ym mhresenoldeb:- 
 
Sian Humphries 
 
Llofnodwr awdurdodedig  

Cynllun(iau) yn dangos yr Ardaloedd Cyfyngedig sy'n destun y Gorchymyn hwn 

Cynllun(iau) yn dangos yr Ardaloedd Cyfyngedig sy’n destun y Gorchymyn hwn  

